
Forsíðumynd : Skálinn á Grónesi við lok uppgraftar 2022. Ljósmynd: Margrét Hrönn 

Hallmundsdóttir.  

1. Grunnupplýsingar  

Rannsóknarnúmer: 202107 -0024  

ÞJMS-númer: 2022-22 

Nr. fornleifa úr skráningarskýrslu og tilvísun:  1788 -310, 1788 -311 

Kristín Sylvía Ragnarsdóttir og Margrét Hrönn Hallmundsdóttir. 2022. Fornleifaskráning 

innan áhrifasvæði nýs Vestfjarðavegar (60) frá Bjarkalundi að Skálanesi í Reykhólahreppi. 

Viðbætur við fornleifaskráningu og vegna breytinga á veglínu. Náttúrustofa Vestfjarða. NV 

nr. 13-22. 

Stutt lýsing rannsóknar:  Björgunarrannsókn á landnámsskála á Grónesi vegna 

fyrirhugaðra framkvæmda á nýjum Vestfjarðarvegi 60.  

Tegund rannsóknar : Björgunarrannsókn  

Staðsetning 

Rannsóknarsvæðið er á jörðinni Grónes í Reykhólahreppi, Austur Barðastrandarsýslu.  

GPS hnit 

ISN93: A 344134, N 563113  

Leyfishafi  

Margrét Hrönn Hallmundsdóttir  

Fjöldi starfsmanna: Sex starfsmenn 

2. TÆKNILEG ATRIÐI 

2.1 Útdráttur  

Vegagerðin óskaði eftir að Náttúrustofa Vestfjarða framkvæmdi björgunarrannsókn á 

skála sem fannst við rannsóknir á svæðinu í júní 2021. Þessar minjar fundust ekki við 

fornleifaskráningu sem gerð var á svæðinu árið 2015. Við drónamyndatöku í tengslum 

við yfirstandi rannsóknir á minjum í vegstæði  á Grónesi sást glitta í skálalaga fornleifar. 

Minjarnar voru illgreinanlegar og nánast ósjáanlegar á yfirborði enda vaxnar lynggróðri. 

Minjastofnun var gert viðvart og fór hún fram á rannsókn á þessum minjum. Auk skálans 

voru líklegt afhýsi sem er samtengt skálanum og garðlag við norður enda skálans 

rannsökuð að hluta til.  

Fornleifarannsóknir fóru fram sumarið og haustið 2021 þar sem lögð var áhersla á að 

ljúka við uppgröft á skálanum. Ekki náðist að klára rannsóknir það árið þar sem veður tók 

að breytast og mikil bleyta var á svæðinu sem gerði erfitt til rannsóknar. Þó náðist 

rannsóknin langt á veg og voru viðkvæmari jarðlög líkt og gólflag tekin. Í október sama ár 

var grafa fengin til að taka yfirborðið af því svæði sem er í veglínunni í nánasta umhverfi 

skálans. Við fjarlægingu á yfirborðinu sást ekki í fleiri minjar þó komu í ljós við þá 

framkvæmd steinar sem vöktu grun um að eitthvað gæti verið á því svæði, sem svo kom 

í ljós árið eftir þegar hluti af fjósi kom í ljós. 

Rannsóknir héldu áfram á skálanum frá 25. maí til 8. júlí 2022 og svo aftur dagana 23-24. 

október 2022. Eftir að yfirborðslagið hafði verið fjarlægt í veglínunni í október 2021 

komu fram vísbendingar að líklega væru minjar á svæði austan við skálann. Sumarið 2022 

var það svæði skoðað betur og kom þá fram hellur og voru þær úr fjósi sem var rannsakað 

sumarið og haust 2022. Var þá lögð áhersla á að klára og fá sem mestar upplýsingar úr 

uppgreftinum á skálanum, afhýsinu og fjósinu.  

Mynd 1. Drónamynd tekin af svæðinu þegar sást glitta í skálann. Skálinn er innan rauða hringsins og fjósið 
staðsett innan gula hringsins.. 

3. Forsaga rannsóknar  

Rannsóknarsvæðið er í Reykhólahreppi, 

Austur Barðastrandarsýslu. 

Reykhólahreppur var áður fimm 

hreppar, Geiradals-, Reykhóla-, 

Gufudals-, Múla- og Flateyjarhreppur. 

Framkvæmdasvæðið er staðsett innan 

hins forna Gufudalshrepps. Grónes er 

nes sem staðsett er á milli Gufufjarðar og 

Djúpafjarðar.  

Grónes fór í eyði árið 1927 en fram undir 

1950 stóð í fjörunni neðan við túnið 

sláturhús hreppsins.1 Fornleifaskráning 

var gerð vegna fyrirhugaðra 

framkvæmda á nýjum Vestfjarðarvegi 60 

 
1 Ástvaldur Guðmundsson og Lýður Björnsson. 2012. Bls. 83 

Mynd 1. Minjar sem skráðar voru 2015 á Grónesi  

frá Bjarkarlundi að Skálanesi í nóvember 20152 og þá voru margar minjar skráðar á 

Grónesi. Við þá skráningu fundust ekki umræddar minjar enda eru þær illsjáanlegar með 

berum augum. Minjarnar eru yfir grónar með lyngi.  

Fornleifaskráning hafði farið fram í tengslum við fyrirhugaðar framkvæmdir árið  2015 

og þá kom í ljós að  tvö naust voru í veglínu og fór Minjastofnun fram á að þau yrðu grafin. 

Rannsókn hófst svo á Grónesi í tengslum við mótvægisaðgerðir vegna framkvæmda við 

ÞH veglínu þann 22. maí 2021. Tvö naust [1788-203 og 1788-204] þurfti að rannsaka  

vegna þess að veglína er fyrirhuguð  yfir þau. Tækni hefur fleygt fram á þeim sjö árum 

sem liðin eru síðan skráning fór fram. Þann 24. júní fór stjórnandi rannsóknarinnar að 

Grónesi seint um kvöld til að nýta skugga kvöldsólarinnar til að mynda svæðið í nánasta 

nágreni við naustin með dróna. Sú myndataka leiddi í ljós ummerki um minjar sem sér 

illa stað á jörðu niðri en koma vel í ljós við drónamyndatöku í góðu skyggni. Birtist þá 

bogalöguð bygging sem líktist mjög skála.  

Mynd 2. Eins og sést á þessari mynd eru minjar illgreinanlegar á jörðu niðri, yfirvaxnar lynggróðri.  

 
2 Margrét Hrönn Hallmundsdóttir. 2016.  

Strax var haft samband við minjavörð Vesturlands sem og Minjastofnun vegna þessa 

fundar og að tilmælum þeirra var staðfest með borkjarna og könnunarholu að sannarlega 

var þarna um að ræða skálabyggingu sem er í miðju fyrirhugaðs vegstæðis. Vegagerðin 

taldi ekki möguleika á tilfærslu veglínu á þessum stað og því varð að rannsaka þær minjar 

sem eru í fyrirhuguðu vegstæði yfir Grónes.  

Tilgangur rannsókna er því að rannsaka allar þær minjar sem eru innan áhrifasvæðis 

vegar að kröfu Minjastofnunar. Rannsóknarsvæðið sjálft er staðsett neðan við Grónes 

túnið við fjöruna. 

Á túninu á Grónesi eru mikið af minjum og má rekja fjölda þeirra til þess að túnið hefur 

aldrei verið vélunnið. Sumar minjarnar á túninu virðast mjög fornar. Túnið stendur á 

malarbakka og neðan við túnið er brekka og svo önnur slétta sem í dag er þakin berjalyngi 

niður að fjöruborði. Þar fundust rústir skálans en á túninu sjálfu sem er töluvert hærra í 

landinu eru yngri minjar sem og töluvert að miðalda minjum. Rannsóknarsvæðið sem um 

ræðir í þessari umsókn er svæðið neðan við túnið, milli fjöru og brekkurnar sem liggur að 

túninu.  

 

Mynd 2. Á þessari mynd sést veglínan þar sem hún liggur yfir slétta svæðið neðan túnsins á Grónesi. 
Staðfestar minjar eru bláar, óstaðfestar en mjög líklegar eru grænar og tilgátur eru 
appelsínugular.Mynd Gunnar Grímsson. 

3.3 Stjórnsýsla og fjármögnun  

Rannsóknin er unnin fyrir Vegagerðina og er hluti af rannsókn sem unnin vegna lagningu 

nýs Vestfjarðarvegar 60 milli Bjarkarlundar og Skálaness. Vegagerðin fjármagnar 

rannsóknina.  

3.4 Almennar upplýsingar um rannsóknina sumarið 202 2 

Við rannsóknina sumarið 2022 störfuðu alls sex fornleifafræðingar. Stjórnandi var 

Margrét Hrönn Hallmundsdóttir og uppgraftarstjóri var Kristín Sylvía Ragnarsdóttir. 

Rannsóknin stóð yfir frá 25. maí og lauk þann 12. Júlí, og svo aftur 24-26. október. Veður 

var að mestu gott og þurrt á meðan rannsókninni stóð. Kristín Sylvía Ragnarsdóttir sá um 

skýrslugerð og tölvuteikningar. 

Fornleifafræðingar sem störfuðu við rannsóknina sumarið 2021: 

Margrét Hrönn Hallmundsdóttir. Stjórnandi og leyfishafi. 

Kristín Sylvía Ragnarsdóttir. Uppgraftarstjóri. MSc. 

Jonathan Buttery. Fornleifafræðingur. MA. 

Kate Fitzpatrick. Fornleifafræðingur. MA. 

Atli Rúnarsson. Fornleifafræðingur. BA. 

Guðrún Jóna Þráinsdóttir. Fornleifafræðingur. BA. 

3.5 Uppmælingakerfi og aðferðir á vettvangi   

Við rannsóknina er notuð single context aðferðafræði þar sem hver eining er grafin upp í 

öfugri tímaröð og skráð, teiknuð og ljósmynduð. Þessi aðferðafræði hefur reynst mjög vel 

á Íslandi og er kennd sem aðferðafræði við uppgröft í Háskóla Íslands. Þetta er 

aðferðaferðafræði sem íslenskir fornleifafræðingar kunna og eru vanir sem og bresku 

fornleifafræðingar sem störfuðu við rannsóknina. Því er þessi rannsóknaraðferð mjög 

heppileg til rannsókna.  

Gripir verða skráðir í Sarp, gagnagrunn Þjóðminjasafnsins. Allir gripir voru varðveittir og 

staðsetning flestra merkt inn á teikningar. Öll bein og allir gripir voru varðveitt og öll 

jarðlög voru þurr sigtuð utan yfirborðslaga. Möskvar sigtis voru 4 mm.  

Notast var við DJI Air 2 S dróna í upphafi og lok hvers dags ef verður leyfði. Allar 

teikningar voru handteiknaðar á teikniplast í hlutföllum 1/10 fyrir sniðteikningar og 

1/20 fyrir flatarteikningar. Hæðir teknar með venjulegum hæðamæli. Hnit voru skráð á 

öllum staurum með Trimble Juno 5 uppmælingatæki. Eigið hnitakerfi  (grid) var sett upp 

á XY ás sem og notast við landsnets hnitakerfið ÍSNET93. Ljósmyndir voru teknar á Canon 

EOS M50 mark 2 og skráð í ljósmyndaskrá. Vinnumyndir voru teknar á síma og 

spjaldtölvu. 

Gólfið var fjarlægt árið 2021 í því magni sem Minjastofnun fór fram á og var um 90% af 

gólfinu var tekið í sýni. Greiningar verða gerðar á plöntu og skordýraleifum og sýni verða 

tekin til kolefnagreiningar.  

Allt vegstæðið verður kannað og var grafa fengin haustið 2021 til að fjarlæga yfirborðið 

innan vegstæðis til að ganga úr skugga um hvort fleiri byggingar leynist undir sverði eins 

og ekki er ólíklegt að finnist  í umhverfi  skála. Grafa var svo fengin aftur sumarið 2022 til 

að fjarlæga meira af yfirborðslagi á svæði austan við skálann þar sem enn var mikið eftir 

af yfirborðslagi eftir, við það kom fjósið í ljós en vísbendingar um minjar á þessum stað 

höfðu birts haustið áður.  

3.6 Stærð og umfang uppgraftar  

Lengd þess svæðis sem opnað var yfir skálanum er 20. m á lengd og 10 m á breidd. Svæðið 

allt sem opnað var er 200 m2. Áætla má að það rúmmál sem búið er að grafa sé um 60 

rúmmetrar. Yfir afhýsinu var opnað 10 x 5 m svæði sem var um 50 m2 og má áætla að um 

20 rúmmetrar hafi verið grafnir.  

Grafa var fengin til að opna svæði til austurs við skálann þar sem yfirborðslagið var 

fjarlægt. Alls var það svæði 110 m á lengd, 37 m á breidd og mest um 40 cm á dýpt sem 

samsvarar um 1628 m³. 

Innan svæðis voru grafnir sjö prufuskurðir til að kanna umfang skálabyggingar, 

utanáliggjandi frárennslisskurðar og jarðlaga þar við og garðlaga utan við skálann. 

Prufuskurður 1 var grafinn sumarið 2021 í gegnum austur vegg til að kanna umfang 

veggjar. Skurðurinn var 1 x 2 m á stærð og sneri í austur-vestur. Skurðurinn var svo 

lengdur í 1 x 3 m sumarið 2022. Prufuskurður 2. var einnig grafinn sumarið 2021 í 

gegnum vestur vegg á milli afhýsi og skála til að kanna umfang veggjar. Skurðurinn var 1 

x 2 m á stærð og sneri í austur-vestur.  

Prufuskurður 3. var grafinn inn í miðjan norðaustur vegg skálans að utan. Skurðurinn var 

1 x 0,5 m á lengd og sneri í suðvestur og norðaustur. Prufuskurður 4 var grafinn inn í 

miðjan norður vegg skálans að utan. Skurðurinn var 1 x 2 m á lengd og sneri í norður-

suður. Prufuskurður 5 var grafinn inn  í miðjan norðvestur vegg skálans að utan. 

Skurðurinn var 1 x 0,5 m á lengd og sneri í suðaustur og norðvestur. Prufuskurður 6 var 

grafinn í gegnum suðaustur vegg rétt sunnan inngangs. Skurðurinn var 1,5 x 1,8 m á 

stærð. Prufuskurður 7 var staðsettur í norðaustur horni uppgraftarsvæðis í gegnum 

garðlag [007]  og var 0,8 x 2 m á stærð og sneri í norður-suður.  

Tveir prufuskurður voru grafnir utan svæðis og voru það Prufuskurður 8 sem var 

staðsettur utan svæðis við suðaustur horni. Skurðurinn var 1 x 2 m á stærð og sneri í 

norður-suður. Prufuskurður 9 var staðsettur ofan við uppgraftarsvæðið í um 21 m 

norðaustan við skálann. Skurðurinn var 1 x 4 m á stærð og sneri í norður-suður. 

4. Björgunarrannsóknin á Grónesi  sumarið 2021  

Hér fyrir neðan er samantekt á uppgreftinum sumarið 2021. Þar koma fram upplýsingar 

um þær einingar (context) sem voru skráðar það sumar. Ítarlegar lýsingar um þær 

einingar eru að finna í skránni aftast í skýrslunni og í áfangaskýrslu fyrir sumarið 2021 

(Kristín Sylvía Ragnarsdóttir og Margrét Hrönn Hallmundsdóttir. 2022). 

4.1 Skálinn á Grónesi   

Við rannsóknina sumarið 2021 var opnað 15 x 20 m svæði yfir skálanum og afhýsinu. Í 

ljós kom að skálinn var um 18 m á lengd og 8 m á breidd. Vestan við, og samtengt, 

skálanum er afhýsi sem var um 5 x 5 m að stærð og var sami veggur notaður fyrir báðar 

byggingarnar. Skálinn var byggður í halla og sneri í norður- suður. Skálinn var rétt undir 

yfirborði [001] og var vaxið yfir honum mjög þykkt og rótamikið bláberja- og 

krækiberjalyng, fjalldrapi og gróður.  

Mynd 3. Skálinn var rétt undir yfirborði og var vaxið yfir honum mjög þykkt og rótamikið bláberja- og 
krækiberjalyng og gróður. Hér er horft upp skálann frá suðri fyrir uppgröft.  

Undir yfirborðinu komu veggir skálans í ljós. Veggirnir voru byggðir úr strengjatorfi 

[003]  með steinum neðst [006] . Torfið í veggjunum [003]  var þétt skellótt brúnt, 

grábrúnt og ljósgult strengjatorf. Austan megin í skálanum voru veggirnir meira 

gulbrúnir og vestan megin voru þeir meira brúnir. Ekki var beint vitað hvar veggur í suður 

enda liggur en þar er svæðið heldur illgreinanlegt. Þar er jarðvegurinn er mikið raskaður 

vegna kindastíga og mikið er um þúfur þar sem náttúrulegur jarðvegur hefur náð að 

komast í gegnum gólflag og veggi. Í norður enda voru veggirnir heillegir . 

Mynd 4. Veggir skálans að koma í ljós undan rótarmiklu yfirborðslagi [001]. 

Stórir steinar [006]  voru á víð og dreif í veggjum skálans. Margir steinar eru á sínum 

náttúrulega stað þ.e. hluti af klettabelti (e. bedrock) en aðrir hafa verið lagðir sem grunnur 

veggja. Steinarnir eru allir af sömu gerð og eru milli stórir til stórir að stærð. Utan við 

veggi skálans var hrun [004]  og lá það yfir steinum [006] . 

Innan skála var hrun úr vegg og þaki [011] . Ekki var hægt að greina á milli þakhruns og 

hruni úr veggjum. Lag þetta var það sama og hrun utan skála [004]  og voru þau beint 

undir yfir borðslagi [001] , gólflagi [010]  og langeld [013] .  

Mynd 5. Við miðju uppgraftarsumarið 2021 þegar búið var að fjarlæga yfirborðið og komið niður á hrun [004 
og 011] og veggi [003 og 006]. 

Bekkur [012]  austan megin í skálanum lá beint undir, og blandað, hruni úr veggjum. 

Undir torfinu í norðaustur enda var þétt lag af möl [020]  sem hefur líklega verið hluti  af 

uppbyggingu bekkjar. Líklegast er þetta blandað torf og jarðvegur eftir að viðarbekkir 

voru teknir út.  

Austan megin í skála undir bekkjarlagi [012]  var undirbekkjarlag [025] . Mögulega hefur 

verið viður í bekkjunum og hefur þetta lag safnast saman undir viðnum. Lagið var líkt 

gólflagi en ekki eins svart og feitt. Í laginu var mikið af kolaflögum og brenndum beinum.  

Tvær líklegar pinnaholur [027]  voru skornar í austur undirbekkjarlag [025]  við mörk 

gólfs og bekkjar og hafa verið grafnar niður í náttúrulegan jarðveg. Holurnar virtust vera 

lóðréttar niður og fylltar með möl.  

Við vestur bekk var lína af 

steinum [034]  sem afmarkaði 

bekkinn. Steinar voru upp á rönd 

og voru á mörkun bekkjar og 

gólfs. Mögulegar stoðarholur 

voru staðsettar við steinana. 

Bekkur [038]  í vestur enda 

skálans hafa verið hrun blandað 

jarðvegi eftir að viðarbekkir voru 

teknir í burtu. Þar beint undir var 

undirbekkjarlag vestan megin [024] . Lag þetta er sama og var að sjá í austurhlið skálans 

þar sem þetta lag hefur safnast saman undan viðarbekkjum. 

Þrjár líklegar pinnaholur [026]  voru skornar í vestur undirbekkjalag [024]  á vesturhlið. 

Pinnaholurnar voru um 8 cm í þvermál og dýpt þeirra óþekkt þar sem þær hafa verið 

grafnar niður í náttúrulegan jarðveg. Holurnar voru lóðréttar niður og fylltar með möl.  

Gólflag [010]  var beint undir hruni í miðju skála. Eftir fjarlægingu á golfi [010]  og 

undirbekkjalagi [024] í vestur enda kom í ljós mögulegt torflag [033] .  

 

Mynd 7.Svart gólflag [010] er hér fyrir miðju skála og sitthvoru megin við gólflagið er undirbekkjarlög [026 

og 027]. 

Mynd 6. Lína af steinum sést hér hægra megin á myndinni. Steinar 
þessir eru staðsettir á mörkum gólfs og bekkjar í norðvestan 
langelds. 

Í norður enda skála þar sem stórir steinar [040]  og líklegt eldstæði [029]  var staðsett var 

svæði þar sem líklega hefur verið einhverskonar upphækkun eða trappa á gólfi. Við miðju 

þessarar upphækkunar var merki um að þar hafi verið skilveggur, þar sem engar leifar af 

gólfi voru sjáanlegar en beggja vegna við var gólflag með kolaflögum og brenndum 

beinum. Þar hefur líklega verið skorin renna eða skurður fyrir skilvegg [036]  sem virtist 

liggja frá undan stóra steininum við endann og til suðurs í þar sem líkleg stoðarhola [014]  

er. Skurðurinn á rennunni kom í ljós við fjarlægingu á gólf lagi [010]  þar sem hann var 

skorinn í gegnum gólfið og niður í náttúrulegan jarðveg.  

 

Mynd 8. Hér sést þar sem rennan eða skurður fyrir skilrúm [036] hefur verið staðsett við mögulega 

stoðarholu [014] og stóra steina við norður vegg. 

Sumarið 2021 komu einungis tvær 

stoðarholur [014  og 016]  í ljós undir 

gólfi. Stoðarholur þessar voru 

staðsettar sitthvoru megin til norðurs 

og suðurs við langeldinn. Stoðarhola 

[014]  var staðsett í norður enda 

skálans. Þar voru stærri steinar efst og 

var svart gólflag var undir efsta lagi af 

steinum. Undir gólflagi og steinum efst 
Mynd 9. Stoðarhola [014] staðsett norðan við langeld fyrir 
miðju. Stoðarholan sést hér rétt ofan við mælistikuna. 

var önnur röð af steinum sem hefur ekki verið 

rannsökuð. Mögulega voru þarna efst steinar í 

kringum stoðina og að stoðarholan liggur þar 

undir. Stoðarhola [014]  er í beinni línu við 

stoðarholu [016 ]  sem er staðsett í suður enda 

skálans og hefur fyllingu og pökkunarsteina 

[017]  sem hefur ekki verið rannsökuð. 

Undir hruni  á miðju gólfi var langeldurinn 

[039]  sem var 3 m langur og 0,5 m breiður. 

Langeldurinn hefur verið grafinn niður þar 

sem grá öskumöl virðist vera undir 

steinahellum [035] . Hellurnar voru flatar og mikið eldsprungnar. Þar ofan á var fylling 

eldstæðis [013] . Nemar frá Bradford Háskóla tóku sýni til greiningar til að reyna 

aldursgreina skálann með því að mæla segulmagn í brenndum leifum úr eldstæði. 

Niðurstað þeirra var að klöppin undir var of segulmögnuð og ruglaði sýnin.  

 

Mynd 11. Langeldur [013] er hér fyrir miðju. Þar eru þúfurnar sjáanlegar í kring. 

Mynd 10. Stoðarhola [016] sunnan við langeld fyrir 
miðju. 

Upp við norðurvegg eru tveir mjög stórir steinar [040]  sem líklegast hafa tengst eldstæði 

[029]  og steinahrúgu [032]  sem var þar upp við og á milli steinanna tveggja. Vestari og 

stærri steinninn hefur fallið inn og yfir hluta eldstæðisins [029]  og fyllingu þess [028] .  

Á milli tveggja stóru steinanna [040]  og yfir bekkjarlagi [020]  var steinahrúga [032]  sem 

samanstóð af mikið af milli stórum  steinum sem hafa hrunið inn í skálann. Steinar þessir 

hafa líklega verið hlaðnir á milli stóru steinana til að þjóna hlutverki við eldstæðið. Þó 

voru steinarnir ekki eldsprungnir né sótaðir og því ekki hægt að setja þá nálægt bruna 

eldstæðis. Inn á milli steinanna í steinahrúgunni var blandað torf og silt fylling [042] .  

 

Mynd 12. Stórir steinar [040] í norður enda skálans með steinahrúgu [032] á milli. 

Við fjarlægingu á steinahrúgu [032]  og lagi á milli steina [04 0]  kom í ljós eldstæði [029]  

og öskulag [028] . Eldstæðið er staðsett í norðvestur horni skálans alveg upp við vegg. Þar 

eru steinar, mismunandi að stærð, í hálfhring sem mynda eldstæðið. Fylling eldstæðis var 

öskulag [028] . Við norður enda eldstæðis er líklegt loftgat [030]  út frá eldstæði með 

fyllingu [031].   

Mynd 13. Eldstæði [029] og öskulag [028] undir stórum steinum [040] og steinahrúgu [032] í norðaustur 

horni. 

Sunnarlega á austurvegg var inngangur sem var lagður steinahellum [019] . 

Steinahellurnar voru mismunandi að stærð og þykkt og höfðu sumar þeirra færst til og 

voru upp á rönd vegna þúfna. Svo virðist sem þessar steinahellur héldu áfram inn í 

mögulegt anddyri sem hefur náð niður til suðurs. Rétt yfir steinahellunum og á milli 

þeirra var svart lag [018] .  

 

Mynd 14. Inngangur skálans eftir fjarlægingu yfirborðs, þar sjást stórar steinahellur [019] sem hafa verið 

lagðar. 

Líklega hefur þarna verið kolasmitað lag sem hefur skolast yfir innganginn því undir 

þessu lagi var svart lag [021] . Mögulega er þetta traðkað lag þegar gegnið var inn og út 

úr skála þar sem mikið var um kolaflögur, ösku og brennd bein  

Undir og líklega blandað við svart 

lag [021]  er fylling [023]  í 

mögulegri rennu [022]  með fyllingu 

[023] . Þessi mögulega renna er 

staðsett sunnan við innganginn og 

liggur upp við og meðfram vegg 

niður til suðurs. Ekki er víst um 

hvort þarna sé renna eða að þar sé 

náttúruleg upplyfting á jarðvegi 

sem myndar einhverskonar rennu 

með veggnum á móti.  

 
Mynd 16. Steinahellur í inngangi skálans er hér fyrir miðju og frá honum til vinstri er möguleg renna [022] 
sem virðist markast af steinum í vegg. Búið að fjarlæga hrun yfir inngagni og fyllingu í mögulegri rennu. 

Mynd 15. Möguleg renna [022] fyrir uppgröft . Rennan liggur 
upp við vegg skálans frá inngangi og til suðurs. 

Sunnan við inngang skálans kom í ljós undan 

yfirborði mögulegt traðkað lag [005]  af 

kolaríku lagi frá inngangi.  

Yfir suður vegg skálans er svart kolasmitað lag 

[009] . Lagið líkist mjög gólflagi og hefur því 

verið túlkað sem gólflag sem skolast hefur 

niður brekkuna og yfir vegginn. Lagið var 

lausara í sér og ekki eins feitt og gólfið innan 

skála. Mikið er um þúfur á þessu svæði og hefur 

náttúrleg möl komist upp á milli og því erfitt að 

sjá hvar lagið byrjar og endar.  

 

Mynd 18. Hér sést svart kolasmitað lag [009] ofan á þar sem líklegur suður veggur er staðsettur. 

Við norður hlið skálans og líklega samtengt norður vegg skálans er garðlag [007] . 

Garðlagið liggur í austur vestur og er alls um 45 m langt. Sunnan garðlags var torfhrun 

[008]  frá garðlaginu.  

Mynd 17. Kolasmitað lag [005] með brenndum 
beinum í suðaustur horni uppgraftarsvæðis. 

Mynd 19. Hér sést garðlagið í norðaustur horni uppgraftarsvæðis. 

Skálinn virðist hafa verið byggður beint ofan á náttúrulegu yfirborði [002] . Jarðvegurinn 

hefur komið upp í gegnum jarðlög á sumum stöðum þar sem þúfur hafa komið til vegna 

frosts. Þetta átti sér mest stað í suður enda svæðisins þar sem vatn safnaðist saman og 

þúfur myndast vegna frostlyftingar og frostþenslu á gróinni jörð.  

4.2 Afhýsi  á Grónesi 

Afhýsið er staðsett við vestur hlið 

skálans og er samtengt honum. Það er 

að sami veggur var notaður við austur 

hlið afhýsis og vestur hlið skálans. 

Afhýsið virðist samtíða skálanum. 

Yfirborðslag [200]  yfir afhýsinu var 

það sama og lá yfir skálanum. Afhýsið 

lá rétt undir yfirborði sem var vaxið 

mjög þykku og rótamiklu bláberja- og 

krækiberjalyngi og gróðri.  

Undir yfirborði [200]  voru veggir afhýsisins sem voru úr torfi [202]  og grjóti [204] . 

Veggurinn var um 60 cm breiður þar sem hann var breiðastur og um 0,20 m háir. Austur 

veggur afhýsis og vestur veggur skálans virðist vera sami veggurinn. Ekki var hægt að sjá 

á veggnum að þar hafi verið gerðar viðbætur og því líklegt að þarna sé einhverskonar 

afhýsi frekar en viðbygging.  

Mynd 20.  Afhýsið eftir fjarlægingu yfirborðslags [200], þar 
sést rétt glitta í líklegan ofn [206] og veggir byrjaðir  að 
myndast. 

Stórir steinar [204]  voru í veggjum afhýsisins við suður, austur og vestur hlið og voru 

minni steinar við norður hliðina. Á sumum stöðum var röð af steinum sem virðist  fylgja 

lagningu torfsins s.s. við suður og vestur hliðina en á austur og norður hlið virðast 

steinarnir vera á við og dreif. Margir þessara steina eru á sínum upprunalega stað, þ.e. að 

þeir eru hluti af klettabelti . Steinarnir eru allir af sömu gerð og eru milli stórir til stórir að 

stærð. Yfir veggjum var blandað torfhrun [203]  bæði innan afhýsis og utan veggja.  

Gólfið í afhýsinu [205]  nær upp að 

veggjum austan og sunnan megin en 

endar við mögulegt eldstæði [206]  í 

norðvestur horni.  

Við austur vegg undir hruni og í framhaldi 

af gólflagi var þunnt lag af blönduðu torfi 

með kolaflögum og brenndum beinum 

[211] . Undir gólflagi [205]  og blönduðu 

kolasmituðu lagi [211]  var náttúruleg möl. 

Í norðvestur horni afhýsis var steinahrúga sem hefur verið túlkað sem eldstæði eða ofn 

[206] . Í eldstæðinu var mikið um misstóra steina [207]  og fylling þar inn á milli [208] . 

Steinar í eldstæðinu virðast ekki vera eldsprungnir eða sótaðir.  

 

Mynd 22. Mögulegt eldstæði eða ofn [206] í afhýsi. Ekki er búið að rannsaka þessa steinahrúgu að fullu og 
munu frekari rannsóknir skýra hvert hlutverk þess er. Austan við eldstæðið er stoðarhola [209] og er hún 
sjáanleg hér efst á myndinni fyrir miðju.  

Mynd 21. Komið niður á gólflag í afhýsinu. 

Þrjár líklegar stoðarholur [209 , 210  og 

212]  voru þar sem steinahrúgur voru 

sjáanlegar í gólfi [205] . Möguleg stoðarhola 

[209]  er staðsett rétt vestan við eldstæði 

[206]  upp við vestur vegg fyrir miðju . Þar 

var hrúga af steinum sem virðast mynda 

einhverskonar hring. Möguleg stoðarhola 

[210]  er staðsett í norðaustur horni afhýsis 

upp við veggi. Steinar virðast sitja ofan á og 

í gólflagi en undir þeim virðist vera þunnt 

lag af torfi. Mögulega er þarna samansafn af 

steinum eða hrun úr vegg. Möguleg stoðarhola [212]  var staðsett við austur vegg rétt 

norðan við lag [211]  þar sem stór hrúga af steinum er staðsett í vegg á milli afhýsis og 

skála.  

Enginn greinilegur inngangur var sjáanlegur en líklegt er að gengið var inn í húsið ofan 

veggja, en algengt er að afhýsi eru grafin niður og er gengið ofan í þau. Hér hefur afhýsið 

ekki verið grafið niður og er því líklegt að það hafi verið vegna erfiðleika þar sem á þessu 

svæði er mikið um möl og klettabelti.  

Afhýsið var byggt ofan á náttúrulegum jarðvegi [201] . Náttúrulegi jarðvegurinn viðist 

hafa komið upp í gegnum jarðlög á sumum stöðum þar sem þúfur eru staðsettar vegna 

hitabreytinga. Hefur þetta mest átt sér stað við suður enda jarðhýsis þar sem mest er um 

þessar þúfur. Ekki er enn búið að finna gamalt yfirborðslag eða traðkað lag utan við 

jarðhýsið þar sem ekki er búið að grafa allt fram utan veggja þess.  

  

Mynd 23. Stoðarhola [209] eftir fjarlægingu steina og 
gólflags. 

5. Björgunarrannsóknin á Grónesi sumarið 202 2 

5.3 Skálinn á Grónesi  

Utan við skálann í um 8 m til austurs frá 

inngangi var soðhola [042] . Soðholan 

fannst sumarið 2021 þegar grafa var 

fengin til að fjarlæga yfirborðslagið, en 

enginn tími gafst til að rannsaka holuna 

frekar. Um ¾ af fyllingunni hafði verið 

fjarlægt með gröfunni árið áður en þó 

tókst að grafa snið á holunni til að sjá 

uppbyggingu soðholunnar. Soðholan er 

hringlaga í plani, með brattar hliðar og 

flatan botn. Soðholan var skorðuð á milli 

tveggja stórra steina og var 1,7 m á 

lengd, 1,5 m á breidd og um 48 cm á dýpt. Soðholan hafði þrjár fyllingar, efri fyllingu 

[043] , miðju fylling  [044]  og botn fylling [045] .  

Efri fyllingin [043 ]  í soðholu [042]  var þéttur dökk brúnn blandaður sandur, möl og torf 

sem innihélt mikið af kolaflögum og smáum sótuðum steinum. Fyllingin svipaði mikið til 

yfirborðslagsins í lit og áferð en innihélt mikið af kolaflögum. Fyllingin fyllti út í enda 

soðholunnar og var 9 cm á þykkt. Miðju fyllingin var 18 cm þykkur þéttur svarbrúnn 

sandur og möl sem molnaði auðveldlega og var mikið blandað kolum og silt. Fyllingin 

innihélt mjög mikið af eldsprungnum og sótuðum steinum þar sem silt og kolamolar voru 

að finna þar á milli þeirra. Eldsprungnu og sótuðu steinarnir klæða miðju holunnar og 

hafa þeir verið lagðir ofan á fyllinguna sem er í botni holunnar. Neðsta fylling soðholunnar 

[045]  var 18 cm þykk þétt og svart blandað kol og möl sem molnaði auðveldlega og 

innihélt stóra og mikla kolamola. Eitt sýni var tekið til aldursgreiningar (S#32) úr þessari 

fyllingu.  

Mynd 24. Soðhola [042]. þar er hægt að sjá steina og kol 
sem klæða botninn. Myndin er tekin í suður. Ljósmynd: 
Kristín Sylvía Ragnarsdóttir. 

Mynd 25. Snið mynd og sniðteikning af soðholu [042] utan við skálann til austurs. Ljósmynd: Kristín Sylvía 
Ragnarsdóttir. 

Fast upp við austur vegg utan skála í um 3,5 m sunnan við garðlag [007]  var steinahola 

[046]  sem var 40 cm í þvermál og 30 cm á dýpt. Holan var hringlaga í fleti með bratta hlið 

vestan megin, aflíðandi hlið austan megin og flatan botn. Líklega hefur tunnu verið komið 

þarna fyrir. Holan hafði þrjár fyllingar [047] , [049]  og [050] , og var klædd að innan með 

steinum [096] . Steinarnir voru misstórir og voru stærri steinar út við endana. Veggur 

[003]  liggur upp að holunni. Efri fyllingin [047]  var 40 cm í þvermál, um 10 cm á þykkt 

og var að mestu milli stórir steinar með silt og möl inn á milli. Miðju fyllingin [049]  var 

40 cm á lengd, 35 cm á breidd og 5 cm þykkt. Fyllingin  var þétt grábrún silt sem innihélt 

nokkuð af kolaflögum. Neðri fyllingin [050]  var 40 cm á lengd, 30 cm á breidd og 10 cm á 

þykkt. Fyllingin var laus grábrún möl með smá kolaflögum og brenndum beinum. 

Mynd 26. Hola [046] staðsett fast austan við vegg skálans. Til hægri er sniðmynd og sniðteikning sem snýr í 
norður. Ljósmynd: Atli Rúnarsson. 

Frárennslisskurður lá umhverfis skálann við norður endann, þaðan niður til suðurs bæði 

austan og vestan megin við skálann. Númerum var gefið fyrir frárennslisskurðinn í hverju 

sniði fyrir sig en eitt hópnúmer [148]  var gefið á frárennslisskurðinn í heild sinni. Undir 

hópnúmeri [148]  voru sex númerum gefið á skurði frárennslisskurðarins og sex númer 

á fyllingar þess.  Í sumar voru grafnir þrír prufuskurðir (3, 4 og 5) utan við og inn í veggi 

skálans til að kanna umfang og legu á frárennslisskurðum [053] , [055]  og [090] . 

Prufuskurður 1 var lengdur til austurs til að fá frárennslisskurðinn [087]  fram í sniði. Þar 

að auki voru tvö snið grafin í frárennslisskurðinn sjálfan, einn við innganginn [022]  og 

annar vestan við afhýsi [051] .  

Mynd 27. Myndin sýnir staðsetningu prufuskurða innan uppgraftarsvæðis. Prufuskurðirnir eru merktir með 
viðeigandi númerum. Upp er í vestur. Drónamynd: Margrét Hrönn Hallmundsdóttir. 

Við innganginn var snið tekið í frárennslisskurðinn sem hafði fundist árið 2021 en ekki 

náð að rannsaka. Þar var skurður rennunnar [022]  línulaga með steinum efst, bratta hlið 

vestan megin upp við vegginn, aflíðandi austan megin og með rúnaðan botn. Svæðið þar 

sem skurðurinn var staðsettur er blautt og heldur 

vatni vel. Fyllingin [023]  var mjúk svargrá blaut silt  

sem innihélt mikið af brenndum beinum og 

kolaflögum. Rennan lá í norður suður og var 2 m+ á 

lengd, 36 cm á breidd og 14 cm á dýpt.  

Vestan við afhýsið var snið tekið í frárennslisskurð 

[148] . Skurðurinn [051]  var línulaga með brattar 

hliðar og U-laga botn. Á þessum stað var 

frárennslisskurðurinn um 37 cm á breidd og 10 cm á 

dýpt. Fylling rennunnar var mjúk dökkbrún sendin silt 

með gráum blæ. 

Mynd 28. Snið sem snýr í suðvestur á 
skurði [051] á rennu [148] staðsett 
vestan við afhýsið. Ljósmynd: Kate 
Fitzpatrick. 

Í Prufuskurði 1 við austur vegg skálans að utan var frárennslisskurður [087]  sjáanlegur í 

sniði og var hann 77 cm á breidd og 20 cm á dýpt. Skurðurinn hafði aflíðandi hliðar og U-

laga botn. Fylligin [088]  var þétt gulbrúnt torf og silt með smá möl. Mögulega hefur 

veggjahrun fyllt skurðinn að mestu.  

 

Mynd 29. Sniðmynd og sniðteikning sem snýr í norður á Prufuskurði 1. Þar sést skurður [087] 
frárennslisskurðar [148] greinilega. Ljósmynd: Jonathan Buttery. 

Í Prufuskurði 3 í norðaustur vegg utan við 

skálann var frárennslisskurður [090] . 

Skurðurinn var 67 cm á breidd og 25 cm á 

dýpt með aflíðandi hliðar og U-laga botni. 

Fylling skurðarins [091]  var ljósbrúnt 

grátt torf sem hélt vatni mjög vel. 

Í Prufuskurði 4 við norður enda skálans að 

utan var skurður rennunnar [055]  

sjáanlegur í sniði og var 1.55 m á breidd og 

49 cm á þykkt. Hliðar skurðarins voru 

óreglulegar með U-laga botni. Fyllingin 

[056]  var þétt ljós grábrúnt silt og torf með 

lítið af möl. Veggur [007]  var reistur beint ofan á og fyllt skurðinn að hluta til.  

Mynd 30. Sniðmynd og sniðteikning sem snýr í norður 
á Prufuskurði 3. Þar sést skurður [090] 
frárennslisskurðar [148] greinilega. Ljósmynd: 
Jonathan Buttery. 




























































































































































